
Annotatsiya.

Mazkur maqolada media maydonida axloqiy qadriyatlarning shakllanish jarayoni,
uning tarixiy-mantiqiy rivojlanish bosqichlari hamda ragamli kommunikatsiya
sharoitida yuzaga kelayotgan transformatsion xususiyatlari ilmiy tahlil qilinadi.
Tadqgiqotning maqsadi - an’anaviy ommaviy axborot vositalaridan tortib algoritmik
mediagacha bo‘lgan davrda axloqiy qadriyatlarning o‘zgarish mexanizmlarini aniqlash
va ularning bosqichli modelini ishlab chiqgishdan iborat. Tahlil natijasida media
maydonida axloqiy qadriyatlar shakllanishining besh bosqichli modeli ishlab chiqildi
hamda har bir bosqichda nazorat mexanizmlarining sifat jihatidan o‘zgarishi asoslandi.
Shuningdek, ragamli media muhitida shaxsning axloqiy immunitetini shakllantiruvchi
omillar tizimlashtirildi. Natijalar yoshlarda ma’naviy barqarorlikni ta’'minlash bo‘yicha
amaliy tavsiyalar ishlab chigishda foydalanilishi mumkin.

Kalit so‘zlar: media maydoni, axlogiy qadriyatlar, ragamli kommunikatsiya,
mediamadaniyat, axborot etikasi, jamoatchilik ongi, virtual muhit, ma’naviy
transformatsiya.

®OPMUPOBAHUE U DTAIIBI PA3BUTHUS HPABCTBEHHBIX IIEHHOCTEMH B
MEJIUAIIPOCTPAHCTBE

TypaeB Kamosmmaauxn CamazoBuy

WHCTUTYT conaibHO-[yXOBHBIX MCCJI€/JOBAaHUH, HayaJIbHUK oTAea (PhD).

AHHOTaUus.

B maHHOUW cTaThe NpejCcTaBJeH HAy4YHBIH aHa/IW3 Ipolecca GOpPMUPOBAHUS
HpPaBCTBEHHBIX [IEHHOCTEN B MeJUallPOCTPAHCTBE, UCCAEAYIOTCH UCTOPUYECKUE 3TaNbl
UX pa3BUTUA U TpaHcopMalMOHHble OCOOEHHOCTH B YCJOBUAX LUGPOBOH
KOMMYHUKauuu. Llenb wucciaefoBaHUs 3ak/l4aeTcsl B BbISIBJEHWU MEXAaHU3MOB
TPaHCJAALUUM W U3MEHEHUsS HPABCTBEHHBbIX LIEHHOCTEW OT TPaJUIMOHHBIX CpPEJCTB
MaccoBo MHPOpMaLUU [0 aJrOPUTMHUYECKUX MeJua, VIIpaBJsieMbIX UCKYCCTBEHHbIM
WHTEJ/JIEKTOM, a TakKXe B pa3paboTKe WX CTaJHaJbHOH MoJesu. B pesynbrare
WccaeloBaHWsI  Oblla  pa3paboTaHa MNATH3TanHas  MoJesJb  GOPMUPOBAHHUS
HpPaBCTBEHHbIX IleHHOCTeH B Meauacdepe U  06OCHOBaHA  KaueCTBeHHas
TpaHchopMalusi MEXaHU3MOB MOPaAJIbHOTO KOHTPOJISI Ha KaXXZoM 3Tame. KpoMme Toro,
CUCTEMaTHU3WPOBaHbl  K/IOYeBble  GakToOpbl, GOpPMHUPYOIIHE  HPABCTBEHHBIN
HMMYHUTET JUYHOCTU B nudpoBoil Mezauacpene. [losydeHHble pe3y/bTaTbl MOTYT
OBITh KCII0JIb30BaHbl IPU Pa3paboTKe MPaKTUUYECKUX PEKOMEHAAIUH M0 MOBBINIEHUIO
MeZUarpaMOTHOCTH U 00ecliedeHU 0 [yXOBHOUM CTaGU/IBHOCTH MOJIOIEXKH.

KnwouyeBble ca0Ba: MeJHAllPOCTPAHCTBO, HPABCTBEHHbIE 1IeHHOCTH, UppoBas
KOMMYHUKAIUs], MeJUaKyJIbTypa, UHPOPMaIlMOHHAsI 3TUKA, 0OL[eCTBEHHOe CO3HaHUE,
BUPTYyaJIbHAs CpeJia, AYXO0BHAs TpaHCcopMaIus.

SY FORMATION AND DEVELOPMENT STAGES OF MORAL VALUES IN THE MEDIA FIELD

To‘rayev Kamoliddin Samadovich

Institute of Social and Spiritual Research, Head of Department (PhD).

Abstract.

This article provides a scientific analysis of the formation of moral values in the
media field, examining their historical stages of development and transformational
features under digital communication. The purpose of the study is to identify the
mechanisms of transmission and change of moral values from traditional mass media to
algorithmic, Al-driven media, and to develop a stage-based model. As a result, a five-stage
model of the formation of moral values in the media field was developed, and the

qualitative transformation of moral control mechanisms at each stage was substantiated.
In addition, the key factors shaping an individual’s moral immunity in the digital media
environment were systematized. The findings can be applied in developing practical
recommendations for enhancing media literacy and ensuring the spiritual stability of
youth.

Keywords: media field, moral values, digital communication, media culture,
information ethics, public consciousness, virtual environment, spiritual transformation.

Kirish. Jamiyat taraqqiyotining hozirgi bosqichida media maydoni inson ongi, dunyoqarashi va axloqiy
pozitsiyasini shakllantiruvchi eng ta’sirchan ijtimoiy institutlardan biriga aylandi. Agar ilgari axloqiy qadriyatlar oila,
mahalla, ta’'lim muassasalari va diniy-ma’rifiy an’analar orqali avloddan avlodga uzatilgan bo‘lsa, hozirgi davrda bu
vazifaning katta qismini ommaviy axborot vositalari, internet platformalari va ijtimoiy tarmoqlar oz zimmasiga
olmoqda. Media muhitining tobora murakkablashib borishi, axborot oqimining cheklanmagan tezlikda tarqalishi va
sun’iy intellektga asoslangan tavsiya tizimlarining joriy etilishi axloqiy gadriyatlarning shakllanish mexanizmlarini
tubdan o‘zgartirmoqda [2].

Mavzuning dolzarbligi, avvalo, ragamli transformatsiya sharoitida yosh avlodning axloqiy tarbiyasi va ma’naviy
immunitetini mustahkamlash davlat siyosatining ustuvor yo‘nalishlaridan biriga aylanganligi bilan belgilanadi [1].
Ikkinchidan, media maydonida axloqiy me’yorlarning qanday uzatilishi, qaysi bosqichlarda qanday transformatsiyaga
uchrashi borasida yaxlit nazariy modelning yetishmasligi mavjud ilmiy bo‘shligni tashkil etadi. Uchinchidan, an’anaviy
ommaviy axborot vositalari, internet jurnalistikasi, ijtimoiy tarmoglar va algoritmik media o‘rtasidagi farqlarni axloqiy
qadriyatlar nuqtai nazaridan qgiyosiy tahlil qilish amaliy ahamiyatga ega. Chunki bu tahlil mediasavodxonlik dasturlarini
ishlab chigishda, shuningdek, milliy qadriyatlarga asoslangan mediakontent siyosatini takomillashtirishda ilmiy asos
bo‘lib xizmat qiladi.

Tadqgiqotning magsadi - media maydonida axloqiy qadriyatlarning shakllanish jarayonini tarixiy-mantiqiy nuqtai
nazardan o‘rganish, uning rivojlanish bosqichlarini aniqlash va ragamli muhitda yuzaga kelayotgan transformatsion
xususiyatlarni ochib berish orqali bosqichli nazariy model ishlab chigishdan iborat. Ushbu maqgsadga erishish uchun
quyidagi vazifalar belgilandi: media va axloqiy gadriyatlar o‘rtasidagi o‘zaro alogadorlikning nazariy asoslarini tahlil
qilish; media taraqgqiyotining tarixiy bosqichlarini axloqiy transformatsiya nuqtai nazaridan tavsiflash; har bir
bosqichda axloqiy nazorat va immunitet mexanizmlarining o‘zgarishini aniglash; ragamli media muhitida shaxsning
axloqiy barqarorligini ta’'minlovchi omillarni tizimlashtirish.

Adabiyotlar tahlili. Media va axloqiy qadriyatlar munosabati muammosi keng ilmiy adabiyotlarda turli
jihatlardan yoritilgan. Kommunikatsiya nazariyasi sohasida M. Maklyuenning “media - bu xabarning o‘zi” degan
konsepsiyasi media vositasi shaklining o‘zi jamiyat ongiga ta’sir ko‘rsatishini asoslab bergan [3] va bu yondashuv
keyingi tadqgiqotlarda axloqiy qadriyatlar transformatsiyasini o‘rganish uchun metodologik asos vazifasini o‘tagan. M.
Kastels tarmoq jamiyati nazariyasida axborot-kommunikatsiya texnologiyalarining ijtimoiy tuzilmalar va jamoatchilik
ongiga ta’sirini tizimli ravishda tahlil qgilgan [4], bu esa media maydonining institutsional o‘zgarishini tushunishga
xizmat qiladi.

Media etikasi yo‘nalishida xorijlik va mahalliy tadqgiqotchilar axborot maydonining axloqiy me’yorlari, jurnalistik
mas’uliyat va auditoriyaning axloqiy immuniteti masalalarini yoritganlar [5]. Xususan, axborot jamiyati nazariyasi
doirasida Y. van Deykning tarmoq jamiyati konsepsiyasi axborot oqimining demokratlashuvi bilan birga axloqiy nazorat
institutlarining zaiflashishi xavfini ko‘rsatib bergan [6]. Mahalliy olimlarning tadqgiqotlarida milliy ma’naviyat, yoshlar
tarbiyasi va axborot xavfsizligi masalalari keng yoritilgan bo‘lib, ularda ragamli muhitning yosh avlod dunyoqarashiga
ta’siri, axborot xurujlaridan himoyalanish mexanizmlari hamda milliy qadriyatlarni saqglab qolish zaruriyati asoslangan
[7,8,09].

Shu bilan birga, mavjud adabiyotlar tahlili shuni ko‘rsatadiki, media taraqqiyotining turli bosqichlarida axloqiy
gadriyatlarning shakllanish mexanizmlari alohida-alohida o‘rganilgan, ammo ularni yaxlit, bosqichma-bosqich
rivojlanuvchi tizim sifatida taqdim etuvchi kompleks nazariy model yetarli darajada ishlab chigilmagan. Aynan mana
shu metodologik bo‘shliq mazkur tadqiqotning ilmiy yo‘nalishini belgilaydi va uning dolzarbligini yana bir bor
tasdiqlaydi.

Metodologiya. Tadqiqotning metodologik asosini tarixiy-mantiqiy tahlil, qiyosiy tahlil, kontent tahlil va tizimli
yondashuv metodlari tashkil etadi. Tarixiy-mantiqiy tahlil metodi media taraqqiyotining xronologik bosqichlarini
aniqlash va ularning ichki mantiqiy bogligligini ochib berishga xizmat qildi. Qiyosiy tahlil metodi orqali an’anaviy
ommaviy axborot vositalari, internet jurnalistikasi, ijtimoiy tarmoqlar va sun’iy intellektga asoslangan medianing
axloqiy qadriyatlarga ta’sir mexanizmlari o‘zaro solishtirildi. Kontent tahlil metodi zamonaviy mediaplatformalardagi
axborot xususiyatlarini sifat jihatidan baholashda qo‘llanildi. Tizimli yondashuv esa media maydonini yaxlit ijtimoiy
tizim sifatida ko‘rib chiqish va uning axloqiy qadriyatlar shakllanishidagi funksional rolini aniqlash imkonini berdi.
Tadqiqotda, shuningdek, nazariy umumlashtirish va modellashtirish usullaridan foydalanilib, media maydonida axloqiy
qadriyatlar shakllanishining besh bosqichli modeli ishlab chiqildi.

Natijalar va ularning tahlili (muhokama). “Axloqiy qadriyat” tushunchasi jamiyat tomonidan e’tirof etilgan,
shaxs xulg-atvorini boshqaruvchi va ijtimoiy munosabatlarni tartibga soluvchi ma’naviy me’yorlar majmuini anglatadi
[10]. “Mediamadaniyat” esa jamiyatning axborot vositalari bilan o‘zaro munosabatida shakllanadigan bilim, ko‘nikma va
gadriyatlar tizimi sifatida namoyon bo‘ladi. “Axborot etikasi” tushunchasi axborotni yaratish, tarqatish va iste’'mol qilish
jarayonidagi axloqiy me’yorlarni ifodalaydi [11]. Ushbu uchta tushuncha o‘zaro chambarchas bog‘liq bo‘lib, media

maydonida axloqiy qadriyatlarning shakllanishi uchun nazariy poydevorni tashkil etadi.

Media maydoni shunchaki axborot uzatish kanali emas, balki jamoatchilik ongini shakllantiruvchi, ijtimoiy
munosabatlarni tartibga soluvchi va qadriyatlar tizimini transformatsiya qiluvchi murakkab ijtimoiy institut
hisoblanadi [12]. Shu bois media maydonida axloqiy gadriyatlarning shakllanishi bir tomonlama jarayon emas. Unda
media axloqiy me'yorlarni nafaqat targ'ib qiladi, balki ularni qayta ishlaydi, talqin qiladi, ayrim hollarda esa
deformatsiyaga uchratadi.

Tadqiqot doirasida olib borilgan tarixiy-mantiqiy va qiyosiy tahlil asosida media maydonida axloqiy
qadriyatlarning shakllanishining besh bosqichli modeli ishlab chiqildi. Mazkur model media taraqqiyotining texnologik
va institutsional o‘zgarishlarini axloqiy nazorat mexanizmlarining transformatsiyasi bilan bog‘liq holda tavsiflaydi.

1-jadval. Media maydonida axloqiy qadriyatlar rivojlanishining bosqichli modeli

Bosqich Nomi Asosiy xususiyati Axloqiy nazorat
mexanizmi
| An’anaviy axborot Matbuot, radio, Davlat va redaktsiya
bosqichi televideniye orqali nazorati, yagona
gadriyatlarning axloqiy standart

markazlashgan tarzda
uzatilishi

11 Ommaviy Milliy g‘oya, jamoatchilik Institutsional-
kommunikatsiya fikri va ijtimoiy jamoatchilik
bosqichi nazoratning kuchayishi nazorati

11 Internetlashuv Axborot oqimining Nazorat zaiflashuvi,
bosqichi tezlashuvi, manbalar foydalanuvchi

ko‘pligi, axloqgiy filtr mas’uliyati ortishi
muammosi

v [jtimoiy tarmogqlar Shaxsiy blogerlik, Norasmiy, guruhli
bosqichi inflyuenserlar, virtual va algoritmik o‘zini-

ta’sir kuchayishi o0‘zi nazorat

\% Sun’iy intellekt va Tavsiya tizimlari, Algoritmik shaffoflik
algoritmik media avtomatlashtirilgan va raqamli
bosqichi kontent, texnologik mediasavodxonlikka

tanlov bogliq nazorat

Birinchi, an’anaviy axborot bosqichida axloqiy gadriyatlar matbuot, radio va televideniye kanallari orqali
markazlashgan tarzda, ko‘pincha davlat yoki muassasaviy nazorat ostida uzatilgan [13]. Bu bosqgichda axborot bir
tomonlama yo‘nalishga ega bo‘lib, auditoriya asosan passiv iste’'molchi rolini o‘ynagan, bu esa axloqiy me’yorlarning
nisbatan barqaror va bir xilligi saglanishini ta’'minlagan.

Ikkinchi, ommaviy kommunikatsiya bosqichida milliy g‘oya va mafkuraviy tarbiya vositalari kuchayib,
jamoatchilik fikri axloqiy nazoratning muhim omiliga aylandi [14]. Bu davrda media nafaqat axborot uzatuvchi, balki
ijtimoiy tarbiya vositasi sifatida ham faol funksiyani bajargan.

Uchinchi, internetlashuv bosqichi axborot manbalarining keskin ko‘payishi va axborot oqimining chegarasiz
tezlashuvi bilan tavsiflanadi [15]. Aynan shu bosqichda axloqiy “filtr” muammosi birinchi marta keskin tarzda namoyon
bo‘ldi: an’anaviy nazorat institutlari axborotning hajmi va tezligiga nisbatan ojizlik ko‘rsata boshladi, natijada axloqiy
mas’uliyatning bir qismi foydalanuvchiga o‘tdi.

To'rtinchi, ijtimoiy tarmogqlar bosqichida shaxsiy blogerlik va inflyuenserlik instituti shakllanib, axloqiy
gadriyatlarning uzatilishi institutsional subyektlardan individual subyektlarga o‘tdi [16]. Bu bosqichda virtual ta’sir
kuchayib, axloqiy me’yorlar ko‘pincha norasmiy, stixiyali tarzda, guruhli o‘zini o‘zi nazorat mexanizmlari orqali
shakllanmoqda.

Beshinchi, sun’iy intellekt va algoritmik media bosqichi hozirgi davr uchun eng xarakterli bosqich bo‘lib, unda
kontent tavsiya tizimlari va algoritmlar foydalanuvchining axborot maydonini, demak, uning axloqiy tasavvurlarini ham
bevosita shakllantirmoqda [17]. Bu bosqichda axloqiy nazorat texnologik shaffoflikka, algoritmlarning axloqiy jihatdan
moslashtirilganligiga va shaxsning raqamli mediasavodxonlik darajasiga bog'liq bo‘lib bormoqda [18].

Tadqiqot natijasida raqamli media muhitida shaxsning axloqiy immunitetini, ya'ni zararli axborot ta’siriga
qarshilik ko‘rsatish va milliy-ma’naviy qadriyatlarni saqlab qolish qobiliyatini shakllantiruvchi bir gator omillar
tizimlashtirildi [19]. Bular quyidagilardir: birinchidan, oilaviy tarbiya va an’anaviy qadriyatlar negizidagi dastlabki
axloqiy tizimning mustahkamligi; ikkinchidan, rasmiy ta’lim tizimi orqali berilayotgan mediasavodxonlik ko‘nikmalari
[20]; uchinchidan, shaxsning tanqidiy fikrlash qobiliyati, ya'ni axborotni ajrata olish va baholash komnikmasi;
to‘rtinchidan, milliy gadriyatlarga asoslangan sifatli mediakontentning mavjudligi va uning raqobatbardoshligi [21];
beshinchidan, davlat darajasida axborot xavfsizligini ta’'minlovchi normativ-huquqiy mexanizmlarning samaradorligi
[22].

Olib borilgan tahlil shuni ko‘rsatadiki, media maydonida axloqiy gadriyatlar statik hodisa emas, balki doimiy
transformatsiyada bo‘lgan dinamik jarayondir. Har bir yangi texnologik bosqich axloqiy nazorat mexanizmlarining sifat
jihatidan o‘zgarishiga olib keladi: markazlashgan institutsional nazoratdan individual va algoritmik nazoratga o‘tish
kuzatilmoqda [23]. Bu holat, bir tomondan, axborot erkinligi va plyuralizmning ortishiga xizmat qilsa, ikkinchi

tomondan, axloqiy me’yorlarning parchalanishi, relyativlashuvi va ayrim hollarda deformatsiyaga uchrashi xavfini
kuchaytiradi [24].

Sun'’iy intellekt bosqichida axloqiy qadriyatlarning shakllanishi endi faqat inson omiliga emas, balki algoritmik
tizimlarning axloqiy jihatdan qanday loyihalashtirilganligiga ham bog'liq bo‘lib qolmoqda [25]. Bu esa media etikasi
nazariyasiga “algoritmik axloq” tushunchasini kiritish zaruratini ko‘rsatadi. Amaliy jihatdan esa natijalar shuni
tasdiglaydiki, yoshlarda mediasavodxonlik va tanqidiy fikrlashni rivojlantirish, shuningdek, milliy qadriyatlarga
asoslangan raqobatbardosh mediakontent yaratish davlat axborot siyosatining ustuvor yo‘nalishlaridan biriga aylanishi
lozim [26].

Xulosa va takliflar.

O‘tkazilgan tadqiqot asosida quyidagi xulosalarga kelindi:

- Media maydonida axloqiy qadriyatlarning shakllanishi tarixiy jihatdan besh asosiy bosqichni - an’anaviy
axborot, ommaviy kommunikatsiya, internetlashuv, ijtimoiy tarmoqlar hamda sun’iy intellekt va algoritmik media
bosqichlarini bosib o‘tgan.

- Har bir bosqichda axloqiy nazorat subyekti institutsionaldan individual va algoritmikka tomon siljib borgan.

- Ragamli media muhitida shaxsning axlogiy immuniteti murakkab, ko‘p omilli tizim bo‘lib, u oilaviy tarbiya,
ta’lim, tanqidiy fikrlash, sifatli milliy mediakontent va normativ-huquqiy bazaning o‘zaro uyg‘unligi asosida shakllanadi.

Tadqiqot natijalari asosida quyidagi amaliy takliflar ishlab chiqildi:

- Ta’lim muassasalari o‘quv dasturlariga mediasavodxonlik bo‘yicha maxsus seminarlarni joriy etish.

- Milliy qadriyatlarga asoslangan sifatli va raqobatbardosh mediakontent yaratishni rag‘batlantiruvchi davlat
dasturlarini takomillashtirish.

- ljtimoiy tarmoglar va algoritmik platformalarda axloqiy me’yorlarga rioya etilishini ta’minlovchi ichki
monitoring mexanizmlarini joriy etish.

- Yoshlar o‘rtasida tanqidiy fikrlash va axborotga nisbatan axloqiy-estetik baho berish ko‘nikmalarini
rivojlantirishga qaratilgan ma'rifiy tadbirlarni kengaytirish.

